
tonutanga e whakaaria nei i roto i te Karaipiture me te hunga
e whakapono ana ki a Te Karaiti me tona Matua hoki i te
rangi. No reira e tika tonu ara te mea a te rarangi e mea
nei ¢ kua tae tatou ki Hiruharama i te rangi, ki nga mano tini
o nga anahera ki te huihuinga nui.” Tuarua te tikanga o enei
kupu e whakaatu mai ana i te kotahitanga o te hunga whaka-
peno o nga med kua moe o nga mea ano hoki e ora nei inaianei.

Katahi te whakaaro tino ataahua ko tenei, Kahore kau
he tikanga e pouri nui ai tatou mo o taton hoa kua wehe atu
nei i a tatou he hunga i mate i roto i te whakapono. Whaka.
aro kei te Hiruharama katoa tatou i te rangi; whakaaro kua
tae katoa tatou ki nga mano tini o nga anahera; whakaaro
ano hoki kua tae tatou kei te huihuinga nui. Ko te huthuinga
tenei o te Hahi a Te Karaiti e karangatia nei i roto i ta tatou
Rawiri ko te * Hahi Tapu puta noa i te ac.” E kore e taea
te ngakau whakapono iti te whakaaro te tikanga o enei kupu,
engari ma te whakapono hohonu anake. Ma to tatou tino tata
ki te Atua ma reira anake taton e mohic ai e kite ai hoki kei
te tu tahi tatou ko te hunga kua wehe, kei te amiki tahi tatou
me ratou, me nga anahera o te rangi, he huihuinga tino nui
whakaharahara.

{ Whakanutunga ).

O te W.C.T.U. he Ropu wahine e karangatia nei ko te
Ropu Turaki Waipiro o nga Wahine Karaitiana. Tua-

tahi hei titirc ma tatou he hunga whakapona katoa nga wahine
o tenei Ropu tuarua ko ta ratou tino mahi he turaki i te mahi
hoko waipiro he whakakore rawa atu i tenei kai i te mata o te
whenua. Otira e hara i te mea kolanei anake ta ratou mahi:
kaore. Engari tapiri ki tenei ko tetahi o a ratou whai kia pai
te noho a te tangata raua ko tona hioa wahine, ki pai te kainga
me nga mea kdtoa o te kainga kia matareka ki roto i te kanohi
tangata, kia pai hoki te whakatupu ake o nga tamariki kia
tupu ake i runga i te wehi ki a Thowa kia whakahonore i nga
matua, Ko tenei Ropu he ropu tine nui whakaharahara he
peka ona kel nga wahi katoa o te ao. No te 4 0 nga ra o
tenef marama ka tu te hui a te Peka Nui ¢ Niu Tirani nei ki
Turanga i tata ki te 70 nga mangai o nga Ropu ririki o nga
wahi katoa o te motu 1 tae mal, Ka nui te kaha o tenei Ropu
ki te whakahaere i a ratou tikanga a ki te whakaaro akuanei
te horo ai te mana o te walpirc i a ratou. He manga o tenei
Ropu kel waenganui i nga Maori i tata pea ki te 6o. He
wahine matau katoa nga wahine whakahaere o taua hui he



